
BERGARAKO UDALERRIKO ETXEZ ETXEKO LAGUNTZA-ZERBITZUA PROZEDURA IREKIAZ ADJUDIKATZEKO, ADJUDIKAZIOA ARAUTUKO DUTEN BALDINTZA EKONOMIKO ADMINISTRATIBO PARTIKULARREN PLEGUA

1.- KONTRATUAREN XEDEA:


Kontratu honen xedea da Bergarako udalerrian etxez etxeko laguntza-zerbitzua ematea, betiere plegu honetan eta baldintza teknikoen pleguan zehaztutako baldintzetan.  Hala ere, lizitatzaileek beste irtenbide tekniko batzuen ekarpenak aurkeztu ahal izango dituzte, kontratuaren xederako egokiagotzat hartzen badituzte. Administrazioak ekarpen horiek onartuz gero, espedientean hasieran zehaztutako baldintza fakultatiboak aldatu ahal izango dira ekarpenok kontraesana sortzen duten ataletan.


2. KONTRATUAREN IRAUPENA:

Kontratu honek 4 urteko iraupena izango du, dena den edozein aldek kontratuaren urte bakoitza amaitzean  bukatutzat eman ahal izango du kontratua beste aldeari inolako kalte ordainik ordaindu gabe, amaiera baino gutxienez 3 hilabete lehenago beste aldeari idatziz abisatuta.


3.- KONTRATUAREN PREZIOA:


Zerbitzuaren prezioa orduko zehaztuko da, erabiltzailearen etxean benetan zerbitzua ematen den ordu bakoitzeko.


Hona hemen zehaztu diren gehieneko lizitazio-oinarriak:

- Lanegunak: 19,57 euro/orduko (BEZ kanpo). 

- Igande eta jaiegunak: 24,46 euro/orduko (BEZ kanpo).


Prezio horiek gehien-gehienekoak dira eta lizitatzaileek beherantz hobetu ahal izango dute; gainera, beraien eskaintzetan Balio Erantsiaren Zerga (BEZ) sartu beharko dute, eta kontzeptu hori banatuta azalduko da. 


Ulertzen da orduko prezioen barruan sartuta daudela zerbitzua emateko beharrezkoak diren gastu eta zerga guztiak, baita langileak etxe ezberdinetara joateko gastuak ere, eta baita dagozkion tributu guztiak ere, salbu eta Balio Erantsiaren Zerga (BEZ).  Eskainitako prezioa izango da Udalak enpresa adjudikazio-hartzaileari ordainduko dion zenbateko bakarra.


Erakundea BEZa ordaintzetik salbuetsita egongo balitz, behar bezala justifikatu beharko du eta kopuru hori ez da eskaintzan sartuko.


Orientatzeko besterik ez, hona hemen 2012. urtean egindako zerbitzu-orduak; izan ere, hurrengo urteetarako zerbitzu-orduen aurreikuspenak dira. Hala ere, 
kontratuak indarrean irauten duen bitartean, ordu-kopurua gutxitu edo handitu egin ahal izango da:

- Lanegunak: 27.772 ordu.

- Igande eta jaiegun ofizialak: 255 ordu

Inolaz ere ez da bermatzen aurreko puntuan aipatutako ordu guztiak eman ahal izango direnik. Aurreikusitako ordu-kopurua txikiagoa edo handiagoa izan daiteke, baina horrek ez du inolako eraginik  izango kontratuan.


4.- FINANTZIAZIOA


Kontratu honen xedea den zerbitzua ordaindu ahal izateko, Bergarako Udalak konpromisoa hartzen du urtero  beharrezko kopuruen diru-izendapena  jasotzeko aurrekontuetan.

5.- ORDAINTZEKO ERA: 


Zerbitzuaren prezioa hilero ordainduko da, baina horretarako kontratu-hartzaileak benetan egindako lanei dagozkien fakturak aurkeztu beharko ditu, eta bertan zehaztu egin beharko dira lanorduen zerrenda, onuradun bakoitzarekin egindako ordu-kopuruaren xehetasuna, eta BEZa; eta fakturekin batera nahitaez ere aurkeztu egin beharko ditu langileei hileroko soldatak ordaindu izanaren egiaztagiriak, eta baita aurreko hilabetearen TC1 eta TC2 agiriak eta horien araberako zenbatekoa ordaindu izanaren egiaztagiria ere. Hori guztia udal teknikari eskudunaren oniritzia izan beharko du. 


Behin faktura onartuta, legez dagozkion epeen barruan ordainduko da, Sektore Publikoko Kontratuen Legearen Testu Bateratuaren 216. artikuluan aurreikusitakoaren arabera (SPKLaren Testu Bateratua azaroaren 14ko 3/2011 Errege Lege Dekretuaren bidez dago onartuta).


6.- PREZIOAK BERRIKUSTEA 


Urte amaiera bakoitzean kontratua bukatutzat eman ez bada prezioak eguneratu egingo dira bi aldeen artean adostuta, baina ezingo da inoiz gainditu Estatuko aurreko urteko KPIa.


7.- UDALAREN AHALMENAK:

Udalak honako ahalmen hauek izango ditu:

· Zerbitzu-ematean aldaketak egitea agindu ahal izango ditu, herri-interesaren alde eta diskrezionalki, bai zerbitzua emateari buruzko kalitate, kantitate, denbora edo tokiari buruzko aldaketak, bai erabiltzaileak ordaindu beharreko prezioari, ordaintzeko erari eta abarri buruzkoak.   

· Kontratua amaitutzat emateko erabakia hartzea eta horren eraginak zehaztea.

· Zerbitzu-emate hau fiskalizatu ahal izango du; horretarako ikuskatu egin ditu etxez etxeko laguntzaren prestazioa eta kontratu-xedearen inguruko dokumentazioa. Eta bete beharreko prestazioa mantentzeko edo berrezartzeko aginduak ere eman ahal izango ditu.  

· Ez-betetzerik izanez gero, kontratu-hartzaileari dagozkion zigorrak ezarri ahal izango dizkio. 

· Kontratua interpretatzea.

· Kontratua betetzeko sor daitezkeen zalantzak argitzea.
· Indarreko legeak zehaztu dezakeen beste edozein. 
8.- KONTRATU-HARTZAILEAREN ESKUBIDEAK ETA BETEBEHARRAK: 


1.- Plegu honetan eta baldintza teknikoen pleguan jasotakoez gain, eta arau osagarriak aplikatzeagatik sor daitezkeenez aparte, kontratu-hartzailearen berariazko betebeharrak honako hauek dira:

a) Lanak, kontratuan zehaztutako denboran eta lekuan eta administrazio-baldintza agirian eta baldintza teknikoen agirian jasotakoaren arabera burutzea. Halaber, Administrazioak adjudikazio-hartzaileari emango dizkion jarraibideak bete beharko ditu adjudikazio-hartzaileak, eta ezingo du kontratua hirugarren bati utzi —ez osorik, ez zatika— eta ezta azpikontratatu ere Administrazioaren baimenik gabe eta indarrean dagoen araudiaren arabera. 

b) Zerbitzua  eskatzen den heinean ematea, betiere gehieneko ordu-mugarik gabe, eta gehienez 7 egun naturaleko epean (Udalari egindako eskaera-egunetik hasita).  Salbuespeneko kasuetan, eta presazko premia larriei erantzun ahal izateko, 24 orduko epean hasiko da zerbitzua ematen.  


c) Behin betiko fidantza esandako epean ezarri beharko da, eta baita fidantza osagarria ere, horrela balegokio.


d) Kontratua sinatzea ere, adjudikazio-egintzan zehaztutako epean sinatu beharko da. 

e) Hamabost eguneko epean, sor litezkeen ezintasunak edo bateraezintasunak jakinaraztea.


f) Edozein momentutan zerbitzua emateko behar diren langile guztiak jartzea, zerbitzu-prestazioa zuzena izan dadin. Era berean, zerbitzuko opor, baja eta abar guztiak ordeztu egin beharko dira, eta indarrean dauden legezko xedapen guztiak bete egin beharko dira: Lan arlokoak, Gizarte Segurantzakoak, sektoreari aplikatu beharreko Hitzarmen Kolektiboak, eta 31/1995 Legeak (Lan Arriskuen Prebentzioari buruzkoa) eta lege hori garatzen duten Errege Dekretuek jasotzen duten guztia, eta baita zerga arloko guztia ere. Horrenbestez, horiek ez betetzeagatik edozein erantzukizunik sortuz gero, Udala eta Lanen Zuzendaritza haietatik zeharo salbuetsita gelditzen dira; eta kontratu-hartzaileak kontratatutako langileak ezingo dira inolaz ere kontsolidatu eta udal plantillako langile bihurtu. 


Lizitazio-xede den zerbitzuaren adjudikazio-hartzaileak bere gain hartu beharko ditu gaur egun etxez etxeko laguntza-zerbitzua ematen duten langileak, eta subrogatuta geldituko da aurretik egon den enpresa adjudikazio-hartzaileak lan arloan zituen eskubide eta betebeharrei dagokienean  (Gizarte Zerbitzuen Departamentuan egongo da eskura horri buruzko informazioa: langileen zerrenda, soldatak, kontratu-motak, etab.). II. Eranskinean langileen zerrenda jaso da.


Zerbitzua emateko dauden langileekin  nahikoa ez balitz,  kontratua sinatu beharko litzateke —ematea dagozkien zerbitzuaren araberakoa— kontratatu beharreko laguntzaile berriekin; hau da, ez da gehituko kontratu finkodun langileen kopurua, baina ezta orduka kontratatutako laguntzaileen lanorduak gehitu ere. Baldintza hau ez betetzeagatik zerbitzuaren kostua igoko balitz, Udalak dagokion kalte-ordaina eskatzeko eskubidea izango du, eta gainera dagokion kontratua ere amaitutzat eman dezake.  


Lanean dihardutela langileei edozein istripu edo kalterik gertatuz gero, kontratu-hartzaileak indarrean dauden arauetan ezarritakoa bete beharko du bere erantzukizunpean, eta Bergarako Udalak ez du izango inolako erantzukizunik. 


Bergarako Udalak, edozein momentutan eta egokien iritzitako moduan, eskatu ahal izango dio betebehar horiek betetzen dituela egiaztatzea.


Kontratua bukatu ondoren, Udalak ez du bere gain hartuko adjudikazio-hartzaileak kontratatu duen edo horren zerbitzura egon den langilerik.


g) Zerbitzuko arduraduna egunero erraz aurkitzeko moduan egongo da, kontratua indarrean dagoen bitartean; horrela, zerbitzuko funtzionamendua eta antolaketa zuzenean ezagutu ahal izateko.


h) Egindako lanen eta emandako prestazio eta zerbitzuen kalitate teknikoaren erantzukizuna izango du; eta baita kontratua betetzerakoan egindako hutsegite eta akatsek, erabilitako metodo ezegokiek edo ateratako konklusio okerrek Administrazioarentzat edo beste norbaitentzat izan ditzaketen ondorioen erantzukizuna ere. Horretarako, kapitalean gutxienez 600.000 euroko muga duen erantzukizun zibileko poliza kontratatu beharko du


i) Lanen ondorioz Udalari edo beste norbaiti kalterik eraginez gero, kalte guztiengatik kalte-ordainak ordaindu beharko dizkio, eta baita bere betebeharrak betetzean eragindako kalteengatik ere.  


j) Zerbitzua ematerakoan, bermatu egin beharko da Erkidego honetako hizkuntza ofizial bietatik edozein erabili ahal izango dela, zerbitzu-onuradunak eskatzen duenaren arabera. Era berean, enpresa kontratu-hartzailearen eta Udalaren arteko harremanetan, laneko eta harremanetarako hizkuntza gisa, euskararen erabilera lehenetsiko da. 


k) Ezingo du zerbitzua beste bati laga, azpierrentan eman, eskualdatu edo azpikontratatu —ez osoa, ez zatika—, ez badu aurrez Udalaren berariazko baimenik.

2.- Administrazioak derrigor ordaindu beharko ditu zehaztutako diru-kopuruak, bosgarren klausulan xedatutakoaren arabera.


Kontratua ikuskatzea Udalari dagokio, duen pertsonal teknikariaren bitartez. Teknikariok beharrezko jarraibideak emango dituzte kontratua era normalean eta eraginkorrean garatu dadin.

9.- BERMEAK:
Behin-behineko bermea:

Ez da eskatzen.

Behin betiko bermea:

Adjudikazio-hartzaileak behin betiko berme gisa Udal Kutxan honako zenbatekoa ezarri beharko du: 27.490 euro.

Bermea ezartzeko, Sektore Publikoko Kontratuen Legearen Testu Bateratuaren 96.1 artikuluan jasotako bideetakoren bat erabili ahal izango da.

10.- PARTE HARTZEKO GAITASUNA ETA PROPOSAMENAK AURKEZTEA:
1.- Gaitasun juridiko eta jarduteko gaitasun osoa duten pertsona fisiko zein juridikoek parte hartu ahal izango dute kontratazio-jardunbide honetan, baldin eta beren ekonomi eta finantza-kaudimena eta gaitasun tekniko edo profesionala egiaztatzen badute, eta Sektore Publikoko Kontratuen Legearen Testu Bateratuaren 60. artikuluan zehazten diren kontratatzeko debekuetakoren bat ere ez badute. 

Pertsona fisiko edo juridikoek beren kabuz edo baimendutako ordezkarien bitartez jardun ahal izango dute. Ordezkarien kasuan, berariaz emandako ahalorde askietsia erabili beharko dute. Pertsona juridiko baten izenean horko kide bat datorrenean, agiri bidez justifikatu beharko du horretarako ahalmena duela. Bi kasuetan ere, kontratatzeko gaitasunik eza dakarten arrazoiak, gorago aipatutakoak, ordezkariari ere aplikatu behar zaizkio.

Enpresa lizitatzaileak, gainera, kontratu honen helburuarekin lotura zuzena duten jarduerak egiteko xedea izan beharko du, eta baita kontratua behar bezala burutzeko adinako giza- eta material-baliabideez hornitutako antolamendua ere.

2.- Lizitazioan parte hartzeko proposamenak Bergarako Udaletxeko Erregistro Orokorrean aurkeztuko dira, deialdi honi buruzko iragarkia Gipuzkoako Aldizkari Ofizialean argitaratzen den egunaren biharamunetik kontatzen hasita 30 egun naturaleko epean, astelehenetik ostiralera, 9:00etatik 13:00etara bitartean. Epe-bukaerako eguna larunbat, igande edo jaiegun suertatuz gero, hurrengo laneguneko 13:00ak arte luzatuta geldituko da.

Kontratazio honen espedientea aztertu ahal izango da udal honetako Gizarte Zerbitzuen Departamentuan, udaletxeko bigarren solairuan, goizeko 09:00etatik 13:00ak arte (astelehenetik ostiralera) proposamenak aurkezteko epealdian zehar (aurrez telefonoz deitu beharko da zenbaki honetara: 943 77 91 65). 

Era berean, prozedura ireki hau Udalaren Kontratatzailearen profilean ere argitaratuko da, eta honako atari informatikoan edo webgunean eskuratu ahal izango dira pleguak: www.bergara.net
Administrazio Publikoen Kontratuen Legeko Erregelamendu Orokorreko 80. artikuluari jarraituz, proposamenak postaz ere aurkeztu ahal izango dira. Horrelakoetan, enpresa lizitatzaileak Postetxean eskaintza zein egunetan sartu den justifikatu beharko du eta kontratazio-organoari eskaintza bidali dela jakinarazi beharko dio faxez (943 77 91 63 zenbakira) klausula honetako lehenengo idazatian jasotako epea amaitu baino lehen. Bi baldintza horiek betetzen ez badira, proposamenak aurkezteko epea bukatu ondoren jasotako proposamenik ez da onartuko. Dena den, jarritako epea igaro eta hurrengo hamar egun naturalak igaro ostean ez bada proposamena jaso, ez da inolaz ere onartuko.

Proposamenak ezkutukoak izango dira, eta horiek aurkezteak esan nahi du enpresariak baldintzarik gabe onartzen duela  plegu honetan eta baldintza teknikoen pleguan jasotako guztia.

Lizitatzaileek ezin izango dute aurkeztu aldagairik edo alternatibarik, baina bai aurkeztu ditzakete bidezkotzat jotzen dituzten hobekuntzak.

3.- Lizitatzaileek proposamenak gutun-azal itxi batean aurkeztuko dituzte ondorengo idatzi honekin: "BERGARAKO UDALERRIKO ETXEZ ETXEKO LAGUNTZA-ZERBITZUA kontratatzeko prozedura irekian parte hartzeko proposamena". Gutun-azal horren barruan, A, B eta C gutun-azalak sartuko dira.

"A" gutun-azalean, “KONTRATATZEKO GAITASUNA ETA SOLBENTZIA" izenburupean, ondorengo dokumentu hauek sartuko dira:

a) Parte-hartzailearen edo haren ordezkariaren nortasun-agiriaren fotokopia, eta horrez gain, beste pertsona edo erakunde baten izenean badihardu, notario-ahalordea.


b) Lizitatzailea pertsona juridikoa izanez gero, eratze- edo aldaketa-eskritura aurkeztuko du (dagokionaren arabera), behar bezala inskribaturik Merkataritza Erregistroan eta identifikazio fiskaleko zenbakian, betiere aplikatu behar zaion merkataritzako legeriaren arabera inskripzioa derrigorrezkoa baldin badu. Hala ez bada, eraketaren, estatutuen edo fundazio-egintzaren eskritura edo agiria aurkeztuko du jarduteko gaitasuna duela frogatzeko. Enpresariak espainiarrak ez badira baina bai Europako Erkidegokoak, lanbide- edo merkataritza-erregistroko inskripzioaren egiaztagiria aurkeztu beharko dute, beren estatuko legeriak inskribatu beharra ezartzen baldin badie. Edo bestela, zinpeko aitorpena edo ziurtagiria aurkeztu beharko du, Erkidegoko xedapen aplikagarrien arabera.


c) Lehiatzaileak erantzukizunpeko berariazko aitorpena aurkeztu behar du, Sektore Publikoko Kontratuen Legearen Testu Bateratuaren 60. artikuluan kontratatzeko ezarritako debekuetatik bat bera ere ez duela agertzeko. Aitorpen horretan berariaz adieraziko du kitaturik dituela zerga-betebeharrak eta Gizarte Segurantzarekikoak, indarrean dauden xedapenek ezarritakoak; edo, hala egiten ez badu, egiaztagiriak aurkeztuko ditu, betebehar horiek beterik dituela frogatzeko.


d) Ekonomi Jardueren gaineko Zergan, kontratuaren gaiari dagokion epigrafean hain zuzen ere, alta eman diotela frogatzeko, lehiatzaileak alta-agiria aurkeztuko du, uneko ekitaldian bertan hartua badu, edo EJZren azken ordainagiria, gainerako kasuetan. Beti ere, zerga horren matrikulan bajarik hartu ez izanaren erantzukizunpeko adierazpena erantsiko du.


e) Lizitatzailearen ekonomi eta finantza-kaudimenaren eta gaitasun tekniko edo profesionalaren frogagiriak.
 Lizitatzailearen ekonomi eta finantza-kaudimena egiaztatzeko, ondoren zerrendatutako bideetariko bat erabili beharko da:
- Finantza-erakundeen aitorpen egokiak edo, bestela, arrisku profesionalengatiko kalte-ordainetarako aseguru bat izatearen egiaztagiria.

- Merkataritza Erregistroan —edo dagokion erregistro ofizialean— aurkeztutako urteko kontuak.  Erregistro ofizialetan kontuak aurkeztera behartuta ez dauden enpresariek, kontuak egiaztatu ahal izateko, aukeran, kontabilitatearen liburuak —behar bezala legeztatuta— aurkeztu ahal izango dute.

- Negozio-bolumen orokorrari buruzko aitorpena eta, hala badagokio, kontratu-xedeari dagozkion jardueren eremuko negozio-bolumenari buruzkoa; betiere, gehienez ere azken hiru ekitaldi eskuragarriei dagokienez —enpresariaren jardueren sorrera- edo hasiera-egunaren arabera— eta negozio-bolumen horren erreferentziak dituen heinean. 

Enpresariak arrazoi justifikagarri batengatik ezin badu eskatutako erreferentziak aurkeztu, ekonomi eta finantza-kaudimena egiaztatzeko orduan kontratazio-organoaren iritziz egoki izan daitekeen beste agiriren bat onartuko zaio. 

Gaitasun teknikoa egiaztatzeko, honako dokumentu hauek aurkeztu beharko dira:

· Azken hiru urteetan egindako zerbitzu edo lan publiko nagusienen zerrenda —bertan, zenbatekoak, datak eta hartzaileak adieraziz—. Egindako lan edo zerbitzuak egiaztatzeko, organo eskudunak emandako edo zigilatutako ziurtagiriak aurkeztu beharko dira. 

· Kontratua betetzeko erabilgarri dauden teknikariak edo unitate teknikoak adieraztea, enpresako parte izan ala ez, bereziki kalitate-kontrolaz arduratzen direnak.

Azken hiru urteetan urtero gutxienez 25.000 orduko etxez etxeko laguntza-zerbitzua egin izana egiaztatzen ez duten lizitatzaileen kasuan, ulertuko da ez dutela gaitasun teknikoa egiaztatu, eta, horrenbestez, haien proposamenak ez dira onartuko. 


f) Atzerriko enpresak badira, Espainiako epaitegi edo auzitegien menpe jarriko direla adierazi beharko dute, kontratuarekin zuzen edo zeharka zerikusia duten gorabehera guztietarako, eta, hala egokituz gero, lehiatzaileari legokiokeen atzerriko jurisdikzioari uko egiten diotela.


g) Harremanetarako telefonoa, eta faxa eta/edo e-maila. 

Gaztelania edo euskara ez den beste hizkuntza batean idatzita dagoen dokumentazioari euskarazko edo gaztelaniazko itzulpen ofiziala erantsiko zaio.

OHARRA: Euskal Autonomia Erkidegoko edo Estatuko Kontratisten Erregistro Ofizialean izena emanda duten lizitatzaileek, a) eta b) ataletan aipatutako agirien ordez, Erregistroko letradu arduradunak hori ziurtatzeko emandako ziurtagiriaren kopia konpultsatua aurkeztu ahal izango dute; eta horrekin batera, lizitatzailearen zinpeko aitorpena aurkeztuko da, adieraziz egoera horretan ez dela inolako aldaketarik egon.

Hainbat enpresak lehiaketara aldi baterako enpresa-batasuna eratuz jotzen badute, taldekide bakoitzak bere gaitasuna eta kaudimena frogatu beharko ditu aurreko puntuetan ezarritakoaren arabera; eta horretaz gain, adjudikazioa lortuz gero AEB (Aldi baterako Enpresa Batasuna) formala eratzeko konpromisoa agertu beharko dute enpresa guztiek. Era berean, ABEEko kide bakoitzak kontratuaren zein zati egingo lukeen adierazi beharko dute proposamenean, kide bakoitzaren kaudimen-baldintzak zehaztu eta egiaztatu ahal izateko. Kontratuaren iraupenean zehar elkarte guztien izenean Administrazioarekin ordezkaritza osoa izango duen pertsonaren izena ere adieraziko dute.


Adjudikazio-hartzaile suertatu ez diren enpresa lizitatzaileek, behin kontratua adjudikatu ondoren eta errekurtsoak aurkezteko epea errekurtsorik gabe igaro ondoren, “A” kartazalean aurkeztutako dokumentazioa itzultzea eskatu ahal izango dute. Enpresa adjudikazio-hartzaileak ere eskatu ahal izango du, kontratuaren gauzatzea amaitu eta behin betiko bermea itzuli ondoren.

"B" gutun-azalean, “ESKAINTZA TEKNIKOA" izenburupean, zerbitzua emateko txostena edo memoria sartuko da. Memoria horretan honako puntuak jaso beharko dira: 

· Zerbitzua emateko proiektua

· Langileak kudeatzeko proiektua.

· Hobekuntza-proposamenak.

Memoria bakoitzean, proposamena baloratzeko moduko behar beste dokumentazio egon beharko da, betiere 12. puntuan adierazitako balorazio-irizpideen arabera.

Gutun-azal honetan ez da sartu behar inoiz proposamen ekonomikoa. Hori suertatuz gero, lizitatzailea prozeduratik kanpo geldituko da, eta ez da irekiko horren “C” gutun-azala.

"C" gutun-azalean, “PROPOSAMEN EKONOMIKOA" izenburupean, proposamen ekonomikoa sartuko da, betiere plegu honen amaieran zehaztu den Proposamen Ereduari jarraituz (I. Eranskina).

Ez da onartuko ereduari jarraitu gabe idatzitako inongo proposamenik.   

Ez da sartuko kartazal honetan “B” kartazalean sartu beharreko dokumentazioa. Dokumentu horietatik edozein sartuz gero “C” kartazalean, ez dira baloratuko agiri honek.

Lizitatzaile bakoitzak proposamen bakar bat aurkeztu ahal izango du. Norbaitek bat baino gehiago aurkeztuko balu, denak atzera botako dira.

11.- KONTRATAZIO-MAHAIA ETA PROPOSAMENAK IREKITZEA:

Proposamenak ireki aurretik, Mahaiak A kartazalean aurkeztatutako dokumentazioa sailkatuko du eta, horietan akats materialik antzemanez gero, Mahaiak hiru laneguneko epea eman ahal izango du lizitatzaileak akats horiek zuzendu ditzan.

Kontratazio Mahaiak proposamenak Udalean irekiko ditu (San Martin Agirre plaza, 1), proposamenak aurkezteko epea bukatu eta handik lau egunetara, eguerdiko 12:30ean. 


Ekitaldi horretan, jendaurrean, soil-soilik onartutako proposamenei dagozkien “B” kartazalak irekiko dira.


Hasierako deialdi hau mantentzen dela edo sor daitezkeen nolanahiko aldaketak kontratatzailearen profilean argitaratuko dira (www.bergara.net); hala ere, jakinarazteko egokitzat jo daitekeen beste edozein bide erabili ahal izango da. 


B kartazalean aurkeztutako eskaintzak baloratu ondoren, Kontratazio Mahaiak C kartazala irekiko du (eskaintza ekonomikoa), jendaurreko ekitaldian ere.  Ekitaldi horretarako deialdiaren berri kontratatzailearen profilean ere emango da (www.bergara.net); hala ere, egokitzat jo daitekeen beste edozein bide erabili ahal izango da.


Kontratazio Mahaia honako kide hauek osatuko dute:

LEHENDAKARIA:
- Alkatea edo eskuordetzen duen zinegotzia.

MAHAIKIDEAK:
- Gizarte Zerbitzuen Batzordeburua.

- Kontuhartzailea, edo hark eskuordetutako pertsona.

- Udal Idazkaria, edo hark eskuordetutako pertsona.

Idazkaria:  
-Udalbatzako Idazkaria, edo hark eskuordetutako pertsona. 

Mahaiaren bileretara udaleko arduradun/teknikari guztiak etorri ahal izango dira, mahaiak horrela eskatzen badu, aholkularitza lanak egiteko eta mahaiak bidezko iritzitako txosten tekniko guztiak ere eskatu ahal izango ditu.


12 – ADJUDIKATZEKO IRIZPIDEAK:

Prozedura irekia erabakitzeko, honako irizpideak eta gehieneko puntuazioak erabiliko dira: 

1.- ETXEZ ETXEKO LAGUNTZA-ZERBITZUA EMATEKO PROIEKTUA..............................................


40 puntu.
a) Metodologia, Antolakuntza eta Funtzionamendua  
35 puntu

· Zerbitzuaren antolaketa: Zerbitzua ematean hasiera fasea, zerbitzuaren jarraipena, gorabeherak kudeatzeko prozedurak.

· Komunikazio-sistemak.
· Jarduteko protokoloak, eta Jardun Onaren Eskuliburua.
b) Kalitate Plana 





5 puntu

· Eskaintza aurkeztu duen enpresaren kalitate-ziurtagiria. Baloratu egingo da enpresa baldin eta dituen kalitate-ziutagiriak Egiaztatzeko Enpresa Nazionalak baimendutako Agentzia Kalifikatzaile batek egiaztatutakoak badira.  

2.- LANGILEAK KUDEATZEKO PROIEKTUA..................... 
30 puntu.
a) Giza Baliabideak 





7,5 puntu
Organigrama, Zerbitzurako izendatutako lanpostuak eta horien eginbeharrak. 

b) Langileak aukeratzeko programa. 


7,5 puntu

c) Prestakuntza Plana 




7,5 puntu

1.- Prestakuntza-ikastaroa, etxez etxeko laguntza-lanak egiten hasi aurretik.  





 3,75 puntu

2.- Etengabeko prestakuntza, etxez etxeko laguntza Zerbitzuaren hartzaile direnen inguruko gaiei buruzkoa, edo etxez etxeko laguntza emateari buruzkoa.  


3,75 puntu

d) Lan Arriskuen Prebentziorako Sistema. 

7,5 puntu

3. HOBEKUNTZA-PROPOSAMENAK.............................. 
10 puntu.
Enpresaren memoria teknikoan jasotako proposamenak, betiere aurreko ataletan ez daudenak eta zerbitzua ematerakoan hobekuntza izan daitezkeenak.

4. ESKAINTZA EKONOMIKOA.........................................
20 puntu. 

Lanorduak.................................................. 19,5 puntu

Jai-orduak.........…………………………..….0,5 puntu

· Lanorduak: 19,5 puntu prezio merkeenari emango zaio; eta hortik gainerako eskaintzak puntuatzeko, honako formula erabiliko da: prezio merkeena hartu eta baloratu nahi den lizitatzailearen eskaintzaren artean zatitu ondoren, horren 
· emaitza hartu eta biderkatu irizpideari dagozkion puntuen zenbakiaz.   Hau da, 


Non:

Pl: Puntuazio lizitatzailearena

Em: Eskaintza merkeena

El: Eskaintza lizitatzailearena
· Jai-orduak: 0,5 puntu prezio merkeenari emango zaio; eta hortik gainerako eskaintzak puntuatzeko, honako formula erabiliko da: prezio merkeena hartu eta baloratu nahi den lizitatzailearen eskaintzaren artean zatitu ondoren, horren emaitza hartu eta biderkatu irizpideari dagozkion puntuen zenbakiaz.  Hau da, 


Non:

Pl: Puntuazio lizitatzailearena

Em: Eskaintza merkeena

El: Eskaintza lizitatzailearena

13.- ADJUDIKAZIOA ETA KONTRATUA.


Kontratazio Mahaiak —Sektore Publikoko Kontratuen Legearen Testu Bateratuaren 320.1 artikuluan xedatutakoaren arabera— kontratazio-organoari bidaliko dizkio aurkeztu diren proposamenak, akta eta adjudikazio-proposamena. 


Kontratazio-organoak ahalmena izango du, aukeran, kontratua proposamen onuragarrienari adjudikatzeko edo prozedura ezerezean geratu dela adierazteko, baina kasu guztietan arrazoitu egin beharko du.


Alkateak errekerimendua egingo dio eskaintzarik onena aurkeztu duen lizitatzaileari gehienez ere 10 laneguneko epean honako jardun hauek egin ditzan, errekerimendua jaso eta hurrengo egunetik kontatzen hasita: 
a) Egiaztagiriak aurkeztu beharko ditu zerga-betebeharrak eta Gizarte Segurantzarekikoak beterik dituela frogatzeko, baldin eta ez baditu agiri horiek proposamenarekin batera aurkeztu; eta erantzukizun zibileko asegurua kontratatu duela egiaztatu beharko du. 

b) Behin betiko fidantza ezarri.
c) Udal honekiko betebeharretan egunean dagoela egiaztatzen duten agiriak aurkeztea. 


Adjudikazioa gehienez ere bost laneguneko epean egingo da —dokumentazioa aurkezten denetik aurrera—, betiere lizitatzaileak adierazitako dokumentazioa aurkeztu eta dagokion behin betiko bermea jarri badu. Adjudikazioa Alkateak erabakiko du. 


Eskaintza onuragarriena egin duen lizitatzaileak bete beharreko baldintzak bete ez eta kontratuaren adjudikazioa ez bazaio egin, beste deialdi bat egin baino lehen Administrazioak errekerimendu bat bidali ahal izango dio ondorengo lizitatzaileari, eskaintzak sailkaturik geratu diren hurrenkerari jarraituz beti, eta 5 laneguneko epea emango dio lehen adierazitakoak betetzeko.


Adjudikazioa bi hilabeteko epean egingo da, proposamenak ireki eta biharamunetik kontatzen hasita. Sektore Publikoko Kontratuen Legearen Testu Bateratuaren 161.3 artikuluan aurreikusten denez, epe hori hamabost lanegunez luzatuko da, Sektore Publikoko Kontratuen Legearen Testu Bateratuaren 152.3 artikuluak zehaztutako tramiteak jarraitu behar direnean, balio anormalak edo neurriz gainekoak dituzten eskaintzak antzematen diren kasuetan.


Eskaintza anormaltzat edo neurriz gainekotzat jotzeko, aurrez eskaintzaileari (edo eskaintzaileei, hala dagokionean) entzun egingo zaio, eta dagokion zerbitzuak aholkularitza teknikoa emango du.


Kasu horretan, lizitatzaileak emandako arrazoiak eta eskatutako txostenak aintzat hartuta, kontratazio-organoak proposamenik onuragarriena egiten duen lizitatzaileari egingo dio adjudikazioa, baldin eta Administrazioaren esanetan lanak egoki egiteko gaitasuna badu; bestela, anormaltzat edo neurriz gainekotzat jotzen ez den proposamenaren alde egingo da adjudikazioa.


Sektore Publikoko Kontratuen Legearen Testu Bateratuaren 155.2 artikuluaren arabera, kontratua burutzeari edo jardunbide honi uko egiten bazaio, lizitazioak lizitatzaileei eragindako gastuak konpentsatzeko Administrazioak zehaztuko ditu gastuok, lizitatzaileei entzunaldia eman eta horiek gastuak justifikatu ondoren.


Kontratua gauzatzeko, sinatu egin beharko da adjudikazioaren jakinarazpenean adierazitako epean.


Adjudikazio-hartzailearen erruagatik kontratua formalizatu gabe geratzen bada, Udalak bertan behera utzi ahal izango du kontratua, interesdunari entzun eta gero, eta adjudikazio-hartzaileak eragindako kalte-galerak ordaindu beharko ditu. 

14.- KONTRATUA BURUTZEA:

1.- Kontratu-hartzaileak ezingo du lanean hasi harik eta, behin betiko fidantza ezarri ondoren, kontratua sinatzen duen arte; edo bestela, lanean hasteko baimena jakinarazten zaion arte. 


2.- Kontratu-hartzaileak kontratua bete egin beharko du egiteko ezarri den epearen barruan.


3.- Kontratua kontratu-hartzailearen gain eta kontura burutuko da, eta kontzeptu horren barruan sartzen dira lan-hitzarmen kolektiboetatik erator daitezkeen lansari-igoerak ere; berez gai horiek kontratuaren izaera administratibotik kanpo daudelako. 

4.- Kontratua burutzerakoan, plegu honetako klausulak bete egin beharko dira, eta baita —halakorik balego— baldintza teknikoen pleguan jasotako xehetasun teknikoak ere. Kontratua Udalaren zuzendaritza, ikuskapen eta kontrolaren pean burutuko da, eta Udalak ahalmen horiek idatziz nahiz ahoz erabili ahal izango ditu, Gizarte Zerbitzuetako teknikarien bitartez.

5.- Kontratu-hartzaileari edo haren agindupekoei egotz dakiekeen egite edo ez-egiteren baten ondorioz, udalak uste izaten badu kontratua behar bezala burutzea kolokan dagoela, kontratua behar bezala burutu dadin beharrezkotzat jotzen dituen neurriak har daitezela agindu ahal izango du.
15.- KONTRATUA ALDATZEA


Udalak, herri-onurako arrazoiengatik, kontratua aldatu ahal izango du, betiere Sektore Publikoko Kontratuen Legearen Testu Bateratuaren I. Liburuko V. Tituluan aurreikusitako eran eta kasuetan.


Gainera, Sektore Publikoko Kontratuen Legearen Testu Bateratuaren 106. artikuluan aurreikusitako ondorioetarako, kontratu hau aldatu ahal izango litzateke baldin eta azkenean Eusko Jaurlaritzak onartuko balu gizarte zerbitzuen euskal sistemaren baitan etxez etxeko laguntza zerbitzua arautzeko Dekretua. 


Balizko aldaketa horiek, egoki iritziz gero, Kontratazio Organoak onartu beharko ditu, baina aipatutako Dekretu horrek jasotako alderdiei buruzkoak eta Bergarako Udalak derrigor bete beharrekoak izan beharko dira, eta inolaz ere ezingo dute gainditu adjudikazio-prezioaren % 20a.   


Erabaki horiek amaiera emango diote bide administratiboari, eta hartzen diren unetik bertatik bete beharrekoak izango dira. 
16.- ZERBITZUA HARTZEA ETA BERME-EPEA

Era berean, harrera formala egiten denetik kontatzen hasi eta 3 hilabeteko berme-epea ezartzen da Sektore Publikoko Kontratuen Legearen Testu Bateratuan aurreikusitako ondorioetarako.

Berme-epe horretan kontratu-hartzailea izango da erantzulea, egiten diren lan edo zerbitzuetan akats edo ikusiezinezko akatsak agertzen badira.

Berme-epe horretan Administrazioak eragozpenik jartzen ez badu, epea amaitutakoan kontratu-hartzailearen erantzukizuna amaitutzat joko da.

17.- KONTRATUA AMAITZEA
Kontratua amaitzeko arrazoiak, 18. baldintzan aurreikusitakoez gain, Sektore Publikoko Kontratuen Legearen Testu Bateratuaren 223. eta 308. artikuluetan jasotakoak izango dira.

18.- EZ-BETETZEAK ETA PENALIZAZIOAK 

Ez-betetzeak honakoak dira:

1.- Kontratua burutzeko epeak ez betetzea: 

Kontratu-hartzaileak, berari lepora dakizkiokeen arrazoiengatik, kontratua burutzeko epea igarotakoan —epe osoa edo, horrela dagokionean, epe partzialak—, epe horretan egin beharrekoak burutu gabe baditu, Administrazioak bi aukera izango ditu: kontratua bertan behera utzi eta bermea bereganatzea, edo igarotzen den egun bakoitzeko klausula honetako 4. puntuan azaldutako penalizazioak ezartzea.

Atzerapenengatiko zigorren guztizko zenbatekoak kontratuaren prezioaren 100eko 5en multiploren bat jotzen duen bakoitzean, kontratazio-organoak aukera izango du kontratua bertan behera uzteko edo zigor gehiago ezarri eta burutzapenean aurrera egin dezala erabakitzeko.


2.- Prestazioen burutzapen partziala dela-eta

Kontratu-hartzaileak, berari lepora dakizkiokeen arrazoiengatik, kontratuan ezarritako prestazioen exekuzio partziala betetzen ez badu, Administrazioak bi aukera ere izango ditu: kontratua bertan behera utzi eta bermea bereganatzea, edo igarotzen den egun bakoitzeko klausula honetako 4 puntuan azaldutako penalizazioak ezartzea.


3.- Beste ez-betetze batzuk: arinak, larriak eta oso larriak:

a) Ez-betetze arinak:

Hauek joko dira ez-betetze arintzat:

1.- Zerbitzuak ematerakoan akats ez errepikatua izatea (besteak beste hauei buruzkoa: lanen kalitatea; baliabide-eskasia; materialaren egoera eta mantenimendua; lanak egiteko erritmoa; Zuzendaritza, Ikuskapen eta Kontrolerako dituen eskumenak erabilita Udalak emandako aginduak ez betetzea; lan-programa aldatzea; eta abar), eta betiere ez bada zigortu urte natural bakoitzean 4 aldiz baino gehiago. 

2.- Zerbitzuak ematen hasteko zehaztutako ordutegiarekiko gehienez ere ordubeteko atzerapena izatea, hilabete bakoitzean bi aldiz baino gehiago, edo urte bakoitzean hamar aldiz baino gehiago.

3.- Udalari jakinarazi gabe hauetako edozein zerbitzu etetea, edozein dela arrazoia, eta betiere ez denean gertatzen 4 aldiz baino gehiago urte natural bakoitzean.

4.- Zerbitzua ematen duten langileek uniformetasun-falta edo -eskasia izatea; jantzigintzan erabilitako materiala dela-eta, egoera edo itxura eskasa dutelako; eta betiere kontratu-hartzaileak akatsok 48 orduko epean zuzentzen dituenean —antzemandako akatsa jakinarazten zaionetik kontatzen hasita—.

5.- Erabiltzaileekin adeitsu ez izatea.

6.- Arduraduna aurkitu ezinik ibiltzea, betiere ez denean gertatzen 4 aldiz baino gehiago urte natural bakoitzean. 

7.- Kontratu-hartzaileak informaziorik ez bidaltzea, edo aurrez agiri bakoitzarentzat zehaztutako epeetan aurkeztu beharreko parteak edo txostenak atzerapenez bidaltzea; betiere gertatzen ez denean 4 aldiz baino gehiago urte natural bakoitzean. 

8.- Plegu honetan edo baldintza teknikoen pleguan jasotako beste edozein puntu ez betetzea; betiere ez-betetze larri edo oso larritzat sailkatu ez denean.

b) Ez-betetze larriak

Hauek joko dira ez-betetze larritzat:
1.- Kontratu-hartzaileak ez betetzea aplikatu beharreko legezko edo erregelamenduzko xedapenen baldintzak, indarrean dagoen lan-hitzarmena, izan beharreko aseguruak, ingurumena, segurtasun-elementuak eta -neurriak, lan-betebeharrak, Gizarte Segurantzakoak, eta segurtasun eta higienezkoak, betiere zerbitzuari atxikitako langileei eta makineriari dagokienean, eta abar.   

2.- Kontratu-hartzaileak pleguetan edo bere eskaintzan jasotako beste edozein baldintzarik ez betetzea.

3.- Zerbitzuak ematerakoan akatsa behin eta berriz egitea.

4.- Osasun-preskripzioak ez errespetatzea, edo egoera osasungaitz, arriskutsu edo deserosoak ekiditeko aginduak ez betetzea, behin kontratu-hartzaileari ohartarazpena formalki egin eta ez baditu bete. 

5.- Emandako aginduei kontratu-hartzaileak men ez egiterik behin eta berriz, betiere zerbitzuak emateko antolamendu, modu eta erregimenari dagokienean, edo egoera txarrean dagoen oinarrizko materiala ez ordeztea edo ez konpontzea. 

6.- Langileen aldi baterako ezintasun kasuetan, 15 orduko epean ez jakinaraztea, eta/edo langile horiek 15 orduko epean ez ordeztea (betiere baja gertatzen denetik kontatzen hasita), salbu eta udal-baimena izanik.

7.- Edozein parte edo txosten faltsutzea.

8.- Plantilla aldatzea, aurrez Udalari jakinarazi gabe.

9.- Udalak emakidaren xede diren zerbitzuak fiskalizatzeko edo kontrolatzeko egin beharreko jardunaren aurrean, oztopoak jartzea edo ezetza ematea.

10.- Bi ez-betetze arin egitea.

c) Ez-betetze oso larriak

Ez-betetze oso larritzat hauek joko dira:

1.- Kontratatutako zerbitzuak emateko plegu honetan zehaztutako epearen barruan ez hastea.

2.- Kontratatutako zerbitzuak geldiaraztea edo ez ematea, ezinbesteko kasuen ondorioz ez bada.

3.- Zerbitzuak emateko eran iruzur egotea, eskatutako baliabide egokiak edo oinarrizko elementuak erabili gabe, edo zerbitzuari atxikitako materialen bat desagertzea.

4.- Zerbitzuari —edozein modalitatez edo tituluz— atxikita dauden materialak zerbitzu publikotik kanpoko helburu edo xedeetarako erabiltzea, aurrez Udalaren baimenik izan gabe.

5.- Kontratu-hartzaileak edo bere langileek zerbitzuko erabiltzaileengandik edo partikularrengandik edozein lansari edo oparirik jasotzea.

6.- Ezingo du kontratatutako zerbitzua beste bati laga, azpierrentan eman, eskualdatu edo azpikontratatu —ez osoa, ez zatika; ezta inolako modalitatez edo tituluz ere—, ez badu aurrez Udalaren berariazko baimenik.

7.- Bi ez-betetze larri egitea.

4.-Zigorrak.

a) Ez-betetze oso larriak zigortzeko, 1.501 eurotik hasi eta behin betiko fidantzaren pareko kopururainoko isunak erabiliko dira, eta kontratua bertan behera uzteraino ere iritsi ahal izango da. 

b) Ez-betetze larriak zigortzeko, 601 eta 1.500 euro arteko isunak erabiliko dira.

c) Ez-betetze arinak zigortzeko, 600 euro arteko isunak erabiliko dira.

5.- Zigorrak aplikatzeko prozedura.

Zigorrak ezarri baino lehen, kontratu-hartzaileari entzunaldia eskainiko zaio. 


Behin zigorrak zehaztutakoan, Alkateak —edo hark eskuordetutako organoak— onartzearekin bat bete beharrekoak izango dira. Kobratzeko, udalak egin beharreko ordainketetatik deskontua eginda kobratuko dira; eta hori posible ez balitz, behin betiko fidantzaren kontra kobratuko da. Azken kasu horretan, fidantzaren kopurua 15 eguneko epean osatu beharko da berriz.


19.- DATU PERTSONALEN BABESA


Kontratu-hartzaileak Sektore Publikoko Kontratuen Legearen Testu Bateratuaren Hogeita Seigarren Xedapen Gehigarritik eratorritako betebeharrak bete beharko ditu, Datu Pertsonalak Babesteko abenduaren 13ko 15/1999 Lege Organikoari eta hori garatzen duten arauei dagokienean. 

20.- JURISDIKZIOA ETA ESKUMENA:

Kontratu honetatik erator daitezkeen auzi guztiak, beti, Administrazioarekiko Auzien Jurisdikzioko Epaimahaien menpe daudela ulertuko da; hain zuzen ere, Udalak egoitza duen tokian eskumena duten Epaimahaien menpe. 

21.- ARAUBIDE JURIDIKOA:


Kontratu honek izaera administratiboa du, eta plegu honetan eta baldintza teknikoen pleguan ezarritakoak arautuko du.Eta bertan xedatzen ez den guztirako, ondoko arautegien arabera arautuko da:


· 7/1985 Legea, apirilaren 2koa, Toki Jaurbideko Oinarriena ; eta 781/1986 Errege Dekretu Legegilea, apirilaren 18koa, Toki Jaurbidearen alorrean indarrean dauden xedapenen Testu Bateratua onartzen duena.

· 3/2011 Errege Dekretu Legegilea, azaroaren 14koa, Sektore Publikoko Kontratuen Legearen Testu Bateratua onartzen duena.

· 817/2009 Errege Dekretua, maiatzaren 8koa, Sektore Publikoko Kontratuen 30/2007 Legea zati batean arautzen duena.

· Administrazio Publikoaren Kontratuen Legeko Erregelamendu Orokorra, urriaren 12ko 1098/2001 Errege Dekretuaren bitartez onartua.

· Eta besterik ezean, zuzenbide administratiboko bestelako xedapenak, eta halakorik ezean, zuzenbide pribatukoak. 

Plegu honetan eta baldintza teknikoen pleguan jasotakoen artean kontraesanik izanez gero, honako plegu honetan zehaztutakoa nagusituko da.

I. ERANSKINA

Proposamen-eredua

Aurkezlearen datuak:

Izen-abizenak _________________________________________________________ 
Helbidea _________________________________ Udalerria ____________________ Telefono zk.a __________________ (Faxa, izanez gero, _______________________) NAN zk.a _____________________________, zuzenbideko eta jarduteko gaitasun osoarekin.

Ordezkatuaren datuak (goikoa ordezkaria izanez gero):

Izena _____________________________________________________________ Helbidea __________________________________ Udalerria ____________________ NAN edo IFZ zenbakia _____________________________________

Bergarako udalerriko etxez etxeko laguntza zerbitzua ematea prozedura irekian eta lehiaketaren bidez kontratatzeko plegua eta gainontzeko baldintza fakultatiboak ezagututa, honako hauek ADIERAZTEN DITUT:

I.- Ezagutzen dudala Baldintza Ekonomiko Administratiboen eta Teknikoen plegua eta baita espedientean dauden gainontzeko agiriak ere, eta neure gain hartu eta men egiten diedala oso-osorik.


II.- Nire ardurapean aitortzen dut, batetik, enpresa lizitatzaile honek gaitasun juridikoa duela eta nahikoa baliabide dituela kontratuaren xedea betetzeko, eta, bestetik, indarrean dagoen legerian aipatzen diren bateraezintasun edo debeku kasuetako batean ere ez dagoela sartuta.


III.- Lan-alorrean, zerga-alorrean eta Gizarte Segurantzako alorrean legeek edo araudiek xedatzen dutena ere beteko dudala.


IV.- Adjudikazio-hartzaile suertatuz gero, onartutako pleguen betebehar eta baldintza guztiei jarraituz burutuko ditudala lanok, baita espedientean zehaztutako gainontzeko baldintza fakultatiboei jarraituz ere.


V.- Esandakoaren arabera konpromisoa hartzen dut lan horiek egiteko ondorengo prezioetan: 

- Lanegunak: ​​​​​​​​​​ ______________ €  + _________ (BEZi dagokiona). Hau da,………….. eurotan (BEZ barne).  

- Igande eta jaiegun ofizialak: ​​​​​​​​​​ __________ € + __________ (BEZi dagokiona). Hau da,………….. eurotan (BEZ barne).

                           Eguna, tokia eta sinadura.

II. ERANSKINA

(Subrogaziorako langileen zerrenda)

	DNI
	CONTRATO
	% JORNADA
	CATEGORIA
	ANTIGÜEDAD
	GRATIFICACION VOL
	PLUS PERSONAL

	
	
	
	
	
	
	

	15343968R
	100
	100
	COORDINADORA
	27/02/1995
	64.9
	918.54

	15348526M
	200
	70.85
	AUX.DOMICILIARIA
	01/02/1995
	42.26
	

	15355353R
	189
	100
	AUX.DOMICILIARIA
	24/12/2004
	
	

	15357637P
	100
	100
	AUX.DOMICILIARIA
	10/10/1998
	59.5
	

	15361983F
	100
	100
	AUX.DOMICILIARIA
	01/02/1995
	59.5
	

	15362849E
	189
	100
	AUX.DOMICILIARIA
	10/10/2003
	
	

	15363523Y
	100
	100
	AUX.DOMICILIARIA
	19/11/1997
	59.5
	

	15364097M
	289
	97.24
	AUX.DOMICILIARIA
	14/12/1999
	54.84
	

	15364532A
	289
	72.24
	AUX.DOMICILIARIA
	01/09/1999
	42.98
	

	15368429J
	289
	83.35
	AUX.DOMICILIARIA
	17/02/2000
	49.59
	

	15375285Q
	501
	85.72
	AUX.DOMICILIARIA
	18/06/2007
	
	

	15377920M
	401
	100
	AUX.DOMICILIARIA
	01/07/2009
	
	

	15384526X
	289
	90.01
	AUX.DOMICILIARIA
	17/07/2000
	
	

	15923911E
	289
	42.86
	AUX.DOMICILIARIA
	10/07/2009
	
	

	44679326D
	200
	100
	AUX.DOMICILIARIA
	04/05/1999
	29.75
	

	45265970S
	289
	65.72
	AUX.DOMICILIARIA
	21/07/2005
	
	

	72313573D
	410
	100
	AUX.DOMICILIARIA
	07/05/2010
	
	

	72456269J
	289
	67.01
	AUX.DOMICILIARIA
	27/09/2004
	
	

	72564596X
	200
	91.68
	AUX.DOMICILIARIA
	01/02/1995
	52.1
	

	72572920P
	189
	100
	AUX.DOMICILIARIA
	01/04/1998
	59.5
	

	72572956K
	501
	85.72
	AUX.DOMICILIARIA
	07/12/2009
	
	

	72580144X
	289
	42.86
	AUX.DOMICILIARIA
	01/02/2001
	
	

	72582752L
	289
	68.58
	AUX.DOMICILIARIA
	14/03/2007
	
	

	X4805233G
	289
	62.86
	AUX.DOMICILIARIA
	04/09/2006
	
	

	44685836X
	200
	EXCEDENCIA
	AUX.DOMICILIARIA
	02/04/1998
	52.71
	


Pl= Em/El x 19,5








Pl= Em/El x 0,5

